
COMISIÓN INFORMATIVA DE ADMINISTRACIÓN PROVINCIAL, TRANSPARENCIA E 
EMERXENCIAS
ACTA da mencionada comisión informativa, correspondente ao día 16 de setembro de 
2026
Ás 16.38 horas do día 16 de setembro de 2026, reúnese a Comisión Informativa de 

Administración Provincial, Transparencia e Emerxencias, en sesión ordinaria, na sala de 

xuntas da Deputación Provincial, coa asistencia dos seguintes deputados e deputadas:

Presidente: D. Luís Menor Pérez 

Deputados/as do Grupo Popular: 
D. Rosendo Luís Fernández Fernández

D.ª Marta Nóvoa Iglesias

D.ª Patricia Torres Madureira

D.ª M.ª del Carmen González Quintela

D. Manuel Seoane Rodríguez

Deputados/as do Grupo Socialista:
D. Álvaro Vila Araújo

D. Emilio Luis Díaz Vidal

D.ª Susana Rodríguez Rodríguez

Deputados/as do BNG: 

D.ª María José Mangana Guede

D. Bernardo Varela López

Deputados de Democracia Ourensana: 
D. Antonio Fernández Martín

D. Francisco Lorenzo López

Deputado non adscrito:
D. Xosé Carlos Valcárcel Doval

Secretario: D. Juan Marquina Fuentes

Interventora accidental: D.ª María Begoña Álvarez Matos

Non asiste o deputado provincial don Plácido Álvarez Dobaño, que é substituído por don 

Rosendo Luís Fernández Fernández.

Seguidamente, iniciouse o tratamento dos asuntos incluídos na orde do día, do xeito que se 

reflicte a continuación:

1º.- APROBACIÓN DA ACTA DA SESIÓN ANTERIOR, CORRESPONDENTE Á DO DÍA 
15 XUÑO DE 2026 (EXP. Nº 2026/43J/CI).-
A Secretaría Xeral deu traslado do borrador da acta da sesión anterior, correspondente á 

ordinaria do día 15 de xullo de 2026.

Non se producen intervencións e, por maioría dos membros presentes, a comisión adopta o 

seguinte acordo:

Aprobar a acta da sesión ordinaria da Comisión Informativa de Administración Provincial, 

Transparencia e Emerxencias do día 15 de xullo de 2026, conforme co borrador elaborado 

pola Secretaría Xeral.

2º.- MOCIÓNS DE URXENCIA.- Non se presentaron.

3º.- ROGOS E PREGUNTAS.- Nesta quenda prodúcense as seguintes intervencións:

Don Bernardo Varela López, do BNG, formula, ao abeiro da Lei da administración local de 

Galicia e demais disposicións concordantes, a seguinte pregunta: 

Desde o grupo provincial do BNG de Ourense vimos de ter coñecemento de que foi asinado 

un convenio expropiatorio coa Deputación de Ourense para a ocupación de 21,34 m2 dun 

predio con motivo das obras de mellora da estrada provincial OU-1201 Bande - Barxés, con 

data 27 de outubro de 2016. Achegamos escrito. Pregunta: vai ser executado o dito 

convenio?

O presidente contesta que que se está a obter a información sobre esta actuación e que se 

contestará por escrito.

Don Bernardo Varela López, do BNG, indica que a semana pasada recibiuse por todos os 

usuarios de equipos informáticos da Deputación unha comunicación da Área de 

Transparencia e Goberno Aberto indicando que “…Queda prohibida a utilización de 

dispositivos de almacenamento externo (dispositivos de memoria USB ou similares) para a 

carga e descarga de contidos da Rede Corporativa, excepto autorización expresa previa 

petición á Área de Transparencia e Goberno Aberto…”. Ante esta situación formula o rogo 

de que se habiliten estes medios ou unha solución técnica que permita aos grupos políticos 

traballar sen estas limitacións.

Don Rosendo Fernández Fernández, do Grupo Popular, intervén para indicar que no 

INORDE recibiuse a mesma comunicación é que pode ser un problema para a xestión que 

se fai en pequenos concellos desde este organismo.

Dona Marta Nóvoa Iglesias, do Grupo Popular, sinala que esta é unha obriga máis da 

normativa interna de uso dos sistemas de información da Deputación, aprobada polo Comité 

de Seguridade da Información, e que é unha das moitas actuacións que está a implementar 

a Deputación para poder obter a certificación no cumprimento do E.N.S. Indica que se 

tratará de resolver este inconveniente pero lembrando que se trata de normativa de obrigado 

cumprimento.

E, ás 16.44 horas dáse por finalizada a reunión, redactándose a presente acta que se 

asinará electronicamente. Dou fe.

   


		2026-09-18T11:38:26+0200
	SelloBorrador
	CRIPTOLIB


	



